
बुधवार, 29 अगस्त, 2012/7 भाद्रपद, 1934 (शक)             अतारांकित प्रश्न संख्या 1975
मारुति के मानेसर संयंत्र में तालाबंदी
1975. श्री शिवानन्द तिवारी: 
क्या श्रम और रोजगार मंत्री यह बताने की कृपा करेंगे कि:
(क) 
क्या यह सच है कि मानेसर स्थित कार निर्माता कंपनी मारुति सुजुकी में गत कई दिनों से तालाबंदी कर दी गयी है, जिसके कारण इसमें काम करने वाले श्रमिक, विशेषकर ठेके पर कार्यरत श्रमिक आर्थिक संकट में आ गये हैं;

(ख) 
यदि हां, तो इस संबंध में सरकार की क्या प्रतिक्रिया है;

(ग) 
क्या यह भी सच है कि मारुति कार निर्माता कम्पनी में गत हिंसक वारदात की जांच कराने के लिये 10 श्रमिक यूनियनों ने सीबीआई को दायित्व सौंपने का विचार व्यक्त किया है; और
(घ) 
यदि हां, तो क्या सरकार इस संबंध में कोई कदम उठायेगी?

उत्तर
श्रम और रोजगार मंत्री
(श्री मल्लिकार्जुन खरगे)
(क): जी, हां। 18 जुलाई, 2012 को मानेसर ‎स्थित मारु‎ति सुजुकी संयंत्र में एक ‎हिंसक वारदात हुई ‎जिसमें एक व‎रिष्ठ कार्यकारी की हत्या कर दी गई थी और लगभग 91 अन्य पर्यवेक्षी स्टाफ घायल हो गये थे। इस घटना के तुरंत बाद मारु‎ति सुजुकी के प्रबंधन ने तालाबंदी की घोषणा कर दी। अब मारु‎ति सुजुकी ने 21 अगस्त, 2012 को तालाबंदी समाप्त कर दी है। कामगारों ने काम शुरु कर ‎दिया है तथा संयंत्र में आं‎शिक रुप से काम शुरु हो गया है। 
(ख): जैसा‎कि मारु‎ति सुजुकी प्र‎तिष्ठान राज्य क्षेत्र के अंतर्गत आता है इसलिए ह‎रियाणा की राज्य सरकार ने एक ‎विशेष जांच दल का गठन ‎किया जो इस घटना की जांच कर रही है।
(ग): श्रम और रोजगार मंत्रालय को इस ‎हिंसक घटना की जांच सीबीआई को सौंपने के ‎लिए श्र‎मिक संघों से ऐसा कोई सुझाव प्राप्त नहीं हुआ है।
(घ): प्रश्न नहीं उठता। 
*****
